GOSOS DE SANT’ANTONI ’E SU FOGU
Penitente prodigiosu

Santu senza simbizante

Dade nos grazia abbundante

Antoni abbate diciosu.

	1 - De su splendore infinitu

Brillante raggiu doradu,

E serafinu incarnadu

De sa regione d’Egittu,

Pro esser in dogni conflittu

Esemplare misteriosu.
Dade nos grazia abbundante

	11 - In continua penitenzia

Chent’annos hazis passadu,

Su corpus estenuadu

Cun mirabile astinenzia

Esemplu de continenzia

Umile castu e piedosu.

Dade nos grazia abbundante


	21 - Sos ispiritos immundos

De s’omine appoderados,

Dae bois meda flagellados

Si che fuent iracundos

De sos inferros profundos

A logu piùs tenebrosu.

Dade nos grazia abbundante



	2 - Naschidu in alta grandesa

Ma pienu de umilidade,

Chilchezis sa povertade

Lassande dogni ricchesa,

Unindebos cun prestesa

A Gesu Cristu amorosu.
Dade nos grazia abbundante

	12 - Sos piagheres de su mundu

E tottu sos gustos suos,

Renunziestis, totos duos

Bois ePaulu po secundu

S’errore de su profundu

E fogu piùs orrorosu.

Dade nos grazia abbundante


	22 - Solu a intendere su sonu

De su nomen bostru santu,

Timent sos dimonios tantu

Chi lis paret unu tronu:
Bonu, chi s’intendat, bonu,

Su nomen bostru famosu.

Dade nos grazia abbundante



	3 - S’evangelica dottrina

Chi in su pulpitu intendestis

In opera la ponzestis

Cun prontesa peregrina

Dande a sa oghe divina

Gratu assensu virtuosu.

Dade nos grazia abbundante


	13. Non pro chi secundu istestis

A rinunziare su mundu,

Sezis a Paulu segundu

Pro ch’in tottu l’imitestis

E senza esemplu tenzestis

Un animu generosu.

Dade nos grazia abbundante


	23 - Sustenestis che valente

Piùs de chent’annos in terra,

Una portentosa gherra

Cun s’inimigu potente,

E d’isse continuamente,

Restestis vittoriosu.

Dade nos grazia abbundante



	4 - De s’eternu amore fertu

In sa piùs florida edade

Bramande sa santidade

Passezis a su desertu,

Ae Deus avinde offertu

Alma e pettus ossequiosu.

Dade nos grazia abbundante

5 - Antoni cun fortilisa

A s’inferru ponet gherra,

E ponet tottus in terra

Sos dimonios cun lestesa,

Resultande in dogni impresa

Coronadu vittoriosu.

Dade nos grazia abbundante


	14 - S’egiziacu desertu

Solu abitadu de feras,

A sas famiglias interas

Hazis fattu campu abertu,

Dandelis camminu certu

Pro cudd’eternu riposu.

Dade nos grazia abbundante

15 - Cussu desertu assoladu
Chi d’ogni fera est s’abissu,

Fattu l’hazis non piùs issu
E cale chelu istelladu,

De tantos santos ornadu

Chi est chelu piùs luminosu.

Dade nos grazia abbundante


	24 - Cun su dimoniu piùs feu

Peleazis notte e die,

A su caldu, in frittu e nie,

Consumendebos che seu,

A sos anghelos recreu

De s’Onnipotente gosu.

Dade nos grazia abbundante

25 - Sas dies e nottes malas
Chi bois passezis gherrende,

Puru istezis cuntemplende

Subra sas celestes salas,

Bettandebos ambas alas,
Cuddu Ispiritu amorosu.

Dade nos grazia abbundante



	6 - Sos poderes infernales

De manera bos tentesint
Chi furare bos trattesint
Tantos donos celestiales

Ordinde trassas mortales

Cun ispiritu orrorosu.

Dade nos grazia abbundante

7 - E lassadas prestamente

Sas domesticas delizias,

Unides a sas primizias

Amore continuamente,

E vivides penitente

In d’una grutta piedosu.

Dade nos grazia abbundante

8 - Su corpus pro castigare

Chircande modu e maneras

Passezis nottes interas

Senza niente reposare,

Cun s’intentu de lograre

Pustis mortu su reposu.

Dade nos grazia abbundante

9 - Su sole in su prim’oriente

Orande bos agatesit,

E orande bos lassesit,

Declinadu in s’occidente,

Senza tenner in niente

Su corpus flaccu reposu.

Dade nos grazia abbundante

10 - Si fit su corpus dorminde

Su coro fit vigilande,

E sa mente fit orande

Castu su corpus servinde,

De meritos arricchinde

Bois in tottu portentosu.

Dade nos grazia abbundante


	16 - Si de su Fogu appellidu

Bos desit s’Ecclesia santa,

Est chi bois fistis de tanta

Caridade revestidu:
Fogu chi a terra hat battidu

Su Signore poderosu.

Dade nos grazia abbundante

17 - Fogu semper respirestis,

E fogu semper nutristis,

In fogu semper vivistis

Fogu semper ostendestis

Po chi semper operestis

Cun amore prodigiosu.

Dade nos grazia abbundante

18 - Non podinde piùs suffrire

S’inferru sa santidade,

Bos tentat in s’onestade,

Pro bos poder pervertire,

E bos podat impedire

Cuddu felice reposu.

Dade nos grazia abbundante

19 - E cun canta piùs bravesa

S’inferru bos persighesit,

S’alma bostra resistesit

Cun tanta piùs fortilesa,

Restende de dogni impresa

Coronadu vittoriosu.

Dade nos grazia abbundante

20 - Provadu tantu costante

In sos precettos divinos,

Deformes mostros continos

Si trasformant ogni istante;

Ma cun pettus de adamante

Affrontezis s’orgugliosu.

Dade nos grazia abbundante


	26 - Lompidu in s’ultima edade

Ricca de meritos s’alma,

Bos desit triunfale palma

Su Re in s’eterna Cittade,

E a tanta santidade

Tronu riccu e magestosu.

Dade nos grazia abbundante

27 - Cando benit a mancare

Prenda alguna de valore

Sende bois s’intercessore

Dades luego a l’incontrare,

E su furadu torrare

Faghides a s’ambiziosu.

Dade nos grazia abbundante

28 - Giài chi sa vida presente

Nos est crudele battaglia,

Chi s’infernale canaglia

Nos faghet continuamente;

Bos invocamos comente

Capitanu valorosu.

Dade nos grazia abbundante

Penitente prodigiosu

Santu senza simbizante

Dade nos grazia abbundante

Antoni abbate diciosu.




